
RHOI MEWN RHIFAU:

£17.4 m
Er 2018 mae adwerthwyr yng  

Nghymru wedi codi £17.4  
miliwn i Achosion Da

£9.8 m
£9.8 miliwn wedi’i godi i  

Achosion Da gan aelodau’r 
Consortiwm yng Nghymru  

yn 2019

Rhoddion  
(Cynnyrch ac Arall)

Codi Arian/ 
Rhoddion  

Eraill (h.y. Rhoi  
drwy’r Gyflogres)

Rhoddion  
Uniongyrchol  

gan Adwerthwyr

Codi Arian  
i Elusennau

Rhoi  
Elusennol  

YN ÔL
Categori

9% 37.4%

4.8% 9%

39.8%

Refeniw  
o Fagiau  

Siopa Untro

Mae  tri ar hugain o aelodau’r Consortiwm yng Nghymru wedi rhoi gwybodaeth i ni am eu rhoi elusennol, 
codi arian a chefnogaeth i achosion da yn 2019.

cyfranwyr

Cyflwyniad
Dyma ail adroddiad Consortiwm Adwerthu Cymru ar roi elusennol a gwaith cymunedol yng Nghymru. Mae’r 
adroddiad, sydd wedi’i seilio ar gyfweliadau a data gan Aelodau o Gonsortiwm Adwerthu Cymru, yn fodd  
i ni amlygu’r cyfraniad anhygoel y mae adwerthwyr yn ei wneud i gymunedau ar draws Cymru. 

BETTER RETAIL, 
BETTER WORLD

Mae tri ar hugain o adwerthwyr, yn cynnwys siopau adrannol, siopau coffi, bwyd 
wrth fynd, a siopau bwyd, wedi rhoi manylion eu gwaith cymunedol i ni. Mae’r 
busnesau hynny wedi cyfrannu mwy nag erioed o’r blaen - bron i £10 miliwn - i 
achosion da yng Nghymru yn y flwyddyn ddiwethaf. Daw hynny â’r cyfanswm 
llawn ers i’r Consortiwm ddechrau ar y gwaith hwn ddwy flynedd yn ôl i £17.4 
miliwn. 

Mae’r gwaith hwn, wrth gwrs, yn hollbwysig. Mae hefyd, fodd bynnag, yn 
enghraifft ymarferol iawn o’r gwaith y mae’r Diwydiant Adwerthu, drwy gynllun 
Gwell Adwerthu Gwell Byd Consortiwm Adwerthu Prydain/Cymru, yn ei wneud 
i gefnogi Amcanion Datblygu Cynaliadwy y Cenhedloedd Unedig. Yn arbennig, 
mae’r cofnodi ar y gwaith elusennol a chymunedol a wneir gan Aelodau yn 
enghraifft glir o sut mae’r diwydiant yn cefnogi Nod Datblygu Cynaliadwy  
11 ar Ddinasoedd a Chymunedau Cynaliadwy - er bod y gwaith y mae’n  
diwydiant ni yn ei wneud yn digwydd ym mhob cymuned ar draws Cymru. 

Dim ond rhan o’r stori yw’r rhoddion hyn. Mae adwerthwyr yn ymwneud 
â nifer enfawr o brosiectau i helpu i gefnogi cymunedau. Maent yn cyflogi 
ffoaduriaid, cefnogi ysgolion yng Nghymru ac ar draws y byd, darparu arian 
cyfalaf tyngedfennol i elusennau, datblygu prosiectau cynaliadwy, a chefnogi 
ymgyrchoedd Llywodraeth. Mae adwerthwyr yn rhoi arian, ond lawn cyn 
bwysiced maen nhw’n rhoi amser staff, bwyd, a chyflenwadau eraill - yn aml  
gan helpu pobl sydd mewn angen dirfawr. Mae’n swm aruthrol i’w gyfrannu,  
yn enwedig mewn cyfnod anodd i adwerthwyr, ond i’r busnesau hyn mae’n  
rhan o fod yn adwerthwr cyfrifol. 

Wrth gwrs, mae codi arian i elusennau yn rhan enfawr o hyn. Mae pawb yng 
Nghymru yn ymweld â siop yn ystod y flwyddyn, ac mae haelioni defnyddwyr 
Cymru yn syfrdanol o ystyried ein bod ni’n gwybod bod y cwsmeriaid hynny  
yn wynebu amryw o gostau domestig. Er gwaethaf y pryderon hynny, rydyn  
ni wedi gweld cynnydd cyson mewn rhoi elusennol ar sail ‘tebyg-am-debyg’.  

Mewn llawer ffordd, dim ond un elfen o’r rhoi yw’r cymorth uniongyrchol 
i elusennau. Am y tro cyntaf eleni rydym wedi ymchwilio i’r gwaith y mae 
adwerthwyr yn ei wneud i gefnogi’r gymuned leol, helpu ymgyrchoedd o  
eiddo’r Llywodraeth a’r sector cyhoeddus, a’r gwaith sy’n cael ei wneud i wella 
bwyta’n iach a gweithredu mewn ffordd fwy cynaliadwy a gwell i’r amgylchedd. 

Mae hyn yn rhoi cipolwg i ni ar rai o’r ffyrdd y mae diwydiant adwerthu Cymru  
yn gwneud gwahaniaeth real a sylweddol i elusennau, cymunedau a phobl Cymru. 

Methodoleg
Cysylltwyd ag aelodau Consortiwm Adwerthu Cymru gan ofyn cyfres o gwestiynau iddynt  
am eu gweithgarwch cymunedol ac elusennol.

Rhoddwyd cyfle i holl aelodau Consortiwm Adwerthu Cymru i ateb. Darparodd 
yr adwerthwyr canlynol wybodaeth ar gyfer yr adroddiad hwn: Aldi, Amazon, 
Asda, B&Q, Boots, The Co-Op, Debenhams, Dobbies Garden Centres, Greggs, 
Iceland, IKEA, John Lewis & Partners, Lidl, Lloyds Pharmacy, Marks & Spencer, 
McDonalds, Morrisons, Primark, Sainsbury’s, Screwfix, Specsavers, Waitrose, 
Whittard of Chelsea.

Roedd y Consortiwm yn glir nad oedd y cwestiynau yn cau dim allan, ac  
na fyddent chwaith o reidrwydd yn cwmpasu’r holl waith gwahanol a wneir 
gan Aelodau. Mae’r diwydiant adwerthu yn gwneud gwaith cymunedol mewn 
amrywiaeth aruthrol o ffyrdd, ac yn gwbl briodol nid oes un ffordd o ymdrin â 
hyn. Roeddem yn glir hefyd ei bod yn annhebygol y byddai pob aelod yn gallu 
ateb pob cwestiwn - y nod oedd ceisio annog aelodau i ddarparu’r wybodaeth 
ehangaf bosib.  

Ar lefel ymarferol, roeddem yn glir fod yr adroddiad hwn wedi’i olygu i gynnwys 
yr holl waith yn cefnogi ‘achosion da’ yng Nghymru. Gwnaed hynny’n fwriadol 
er mwyn sicrhau bod cefnogaeth a roddir i grwpiau cymunedol lleol, nad ydynt 
efallai wedi cofrestru gyda’r Comisiwn Elusennau ond sydd serch hynny yn 
chwarae rôl hollbwysig yn lleol, yn cael eu cynnwys yn hyn. 

Rhoddwyd addewid i’r aelodau hefyd y byddai pob cyflwyniad unigol yn cael 
ei drin yn gyfrinachol, ac mai dim ond ffigurau cyfanswm a gâi eu cyhoeddi. 
Anogwyd yr aelodau hefyd i gyflwyno astudiaethau achos penodol i’w cynnwys - 
byddent yn cael eu cyhoeddi yn llawn a heb eu golygu. 

Mewn nifer fach o achosion ni allai Aelodau ddarparu ffigur penodol am Gymru. 
Yn yr achosion hynny, mae’r Consortiwm wedi modelu ffigur i Gymru ar sail  
y gyfran o’r boblogaeth a’r gyfran o’r farchnad, ac ar ddata gan adwerthwyr sy’n 
darparu data am Gymru a’r DU. 

Er ein bod yn amcangyfrif bod gwirfoddoli yn werth £2 filiwn i achosion da 
yng Nghymru, nid ydym wedi cynnwys hynny fel cyfraniad ariannol gan mai 
cyfraniad o fath arall yw. Yn yr un modd, nid ydym wedi amcangyfrif gwerth 
ariannol rhoddion ailddosbarthu bwyd.   

ASTUDIAETH ACHOS
McDonald’s 
Mae McDonald’s UK a’i fasnachfreintiau ar draws Cymru wedi cefnogi 
Ronald McDonald House Charities (RMHC) am bron i 30 mlynedd. Mae 
RMHC yn darparu llety oddi cartref i deuluoedd plant sydd yn yr ysbyty.  
Ar hyn o bryd mae 14 tŷ o gwmpas y Deyrnas Unedig, yn cynnwys un  
yng Nghaerdydd sydd ynghlwm wrth Ysbyty Athrofaol Cymru ac Ysbyty 
Arch Noa i Blant. 

Gydol y flwyddyn, mae bwytai McDonald’s ar draws y wlad yn cynnal 
digwyddiadau ac ymdrechion codi arian i gefnogi RMHC, gan gynnwys 
penwythnos penodol yn canolbwyntio ar deuluoedd ym mis Hydref lle 
mae’r holl arian a godir yn mynd i’r elusen. 

Yn ystod 2019, mae McDonald’s UK, deiliaid ei fasnachfreintiau, pobl, 
a chwsmeriaid yng Nghymru wedi rhoi dros £500,000 i RMHC drwy 
ddigwyddiadau codi arian, rhoddion uniongyrchol, blychau casglu a’r  
tâl ar fagiau siopa untro.

Prif Ganfyddiadau
Dywedodd Aelodau’r Consortiwm fod y cyfraniadau i achosion da wedi cynyddu, gyda’r cyfanswm yn codi  
i £9.8 miliwn yn 2019; cynnydd o 28 y cant ar ffigur y llynedd.  Mae hynny’n gynnydd sylweddol - canlyniad 
ymdrechion codi arian mwy llwyddiannus gan adwerthwyr mwy na thebyg yn ogystal â chynnydd yn haelioni 
defnwyddwyr yng Nghymru. 

Roedd y cyfraniad mwyaf drwy roddion uniongyrchol i elusennau gan 
adwerthwyr, sef cyfanswm o fwy na £4.7 miliwn. Dilynwyd hynny gan godi  
arian ar gyfer partneriaethau elusennol a gododd bron i £3.7 miliwn, pump  
y cant o gynnydd o’i gymharu â 2018. 

Cafwyd £890,000 drwy refeniw o fagiau siopa untro, a chodwyd bron i  
£480,000 drwy ymdrechion codi arian ar gyfer digwyddiadau penodol fel  
Comic Relief a Phlant mewn Angen.

Roedd cwestiynau hefyd am raglenni cymunedol adwerthwyr a gwirfoddoli. 
Gyda’i gilydd rydym yn amcangyfrif bod adwerthwyr Cymru wedi rhoi dros 
200,000 o oriau ar gyfer gwirfoddoli neu waith cymunedol yn 2019 - sy’n  
werth dros £2 filiwn.  Gan mai cyfrifiad yw hwn, sylwch nad yw wedi’i gynnwys 
yn y prif ffigurau codi arian. 

Yn ogystal â’u gwaith uniongyrchol, yn yr arolwg eleni gofynnwyd i’r Aelodau  
am fanylion ymgyrchoedd sector cyhoeddus roedden nhw wedi’u cefnogi neu 
wedi ymwneud â nhw ar sail wirfoddol; gallai hyn gynnwys darparu lle, marchnata, 
amser, neu gyfraniad anuniongyrchol.  Er nad yw hyn yn darparu ffigur ariannol  
at ddibenion yr adroddiad hwn, mae serch hynny yn bwysig o ystyried y rôl 
busnes bwysig y mae ein haelodau yn ei chwarae. 

Roedd cyfanswm gwerth y rhoddion drwy godi arian a phartneriaethau elusennol yng Nghymru yn  
£3.6 miliwn yn 2019, gan adlewyrchu ymrwymiad enfawr adwerthwyr, cydweithwyr a’r elusennau hynny.

Codi Arian a 
Phartneriaethau 
Elusennol

Mae’r partneriaethau hyn, sydd fel arfer yn rhedeg am nifer o flynyddoedd,  
yn gyfle i adwerthwyr gydweithio a dysgu oddi wrth eu partneriaid, o ran sut  
mae cefnogi gwaith cymunedol ond hefyd sut mae codi arian yn fwy effeithiol.  
I’r elusennau, mae adwerthwyr yn ffynhonnell refeniw angenrheidiol, sydd  
i’w chroesawu, ond yr un mor bwysig maen nhw’n darparu llwyfan i gysylltu  
â miloedd, neu hyd yn oed filiynau, o siopwyr yng Nghymru. 

Byddai’r rhestr yn llawer rhy faith pe baem yn enwi’r holl elusennau sy’n 
ymwneud â’r partneriaethau hyn, ond dyma rai o’r prif elusennau, Shelter,  
Clic Sargent, Marie Curie Cancer, Llamau a Chanser Macmillan.

Mae adwerthwyr hefyd yn gwneud ymdrech sylweddol i gefnogi rhai o’r 
ymgyrchoedd codi arian mawr blynyddol, fel Plant mewn Angen a Comic Relief.

Drwyddi draw roedd rhoddion corfforaethol yn werth bron i £5 miliwn i elusennau yng Nghymru yn 2019. 
Roedd hyn yn cynnwys £3.9 miliwn mewn rhoddion uniongyrchol a bron i £900,000 mewn nwyddau. 

Rhoddion 
Corfforaethol  

Mae rhoddion uniongyrchol yn cyfeirio at amryw byd o ffyrdd gwahanol  
a ddefnyddir gan adwerthwyr i gefnogi achosion da yn uniongyrchol. Mae’n 
cynnwys rhoddion uniongyrchol i elusennau cenedlaethol ac arian sy’n cael 
ei ddarparu i siopau unigol i gefnogi achosion da lleol. Mae hefyd yn cynnwys 
mecanweithiau eraill lle mae adwerthwyr yn dod yn bartner i elusennau - er 
enghraifft yn gwerthu cynnyrch brand penodol gyda’r elw’n mynd i elusennau. 
Hefyd, ceir cynlluniau lle mae cyfran o bryniannau cwsmeriaid yn cael ei rhoi  
i elusen o ddewis yr adwerthwr neu’r defnyddiwr. 

Mae rhoddion ar ffurf cynnyrch yn cyfeirio at eitemau y mae adwerthwyr yn  
eu rhoi, y gellir priodoli gwerth ariannol iddynt.  Mae’n cynnwys dillad, dodrefn,  
a chynnyrch bwyd a diod. Caiff y rhain eu defnyddio’n aml i gefnogi elusennau  
yn eu gweithrediadau neu eu hymdrechion codi arian nhw eu hunain. 

Canfu ein gwaith maes fod cannoedd o elusennau Cymru a’r Deyrnas Unedig  
yn cael eu cefnogi fel hyn. Roedd elusennau iechyd wedi gwneud yn dda, ond 
hefyd roedd rhai sy’n cefnogi chwaraeon ac addysg, yn ogystal ag achosion  
da lleol i gyd wedi elwa o’r rhoddion hyn. 

ASTUDIAETH ACHOS
Sefydliad y Co-op 
Mae menter gymdeithasol yn Nhreherbert sydd 
â’r nod o reoli coetir lleol yn gynaliadwy wedi 
cael hwb ariannol o £90,000 gan Sefydliad y 
Co-op.

Welcome to Our Woods Ltd yw’r grŵp cyntaf 
i sicrhau cyfran o gronfa newydd gwerth £1 
miliwn gan elusen y Co-op, a gynhyrchwyd drwy 
werthu bag siopa untro 5c yn siopau’r Co-op 
yng Nghymru. Cafodd yr incwm hwn ei roi gan 
Sefydliad y Co-op.

Sefydlwyd y gronfa i alluogi grwpiau yng 
Nghymru sydd â ffocws cymunedol ac 
amgylcheddol i ddiogelu mannau a dod yn fwy 
cynaliadwy.

Mae’r prosiectau y mae Welcome to Our Woods 
yn ymchwilio iddynt - a gafodd fenthyciad di-log 
o £50,000 a grant o £40,000 - wedi’u bwriadu  
i reoli adnoddau naturiol yr ardal yn well a chreu 
cyfleoedd cyflogaeth, gwirfoddoli a hyfforddiant 
i bobl leol.

Cyfrannodd Aelodau’r Consortiwm hefyd dros 200,000 awr o wirfoddoli - gwerth tua £2 filiwn o amser 
wedi’i roi i achosion da.  Mae’r ffigur hwnnw’n cynnwys rhaglenni cymunedol adwerthwyr yn y maes hwn.  

Gwirfoddoli a  
Gwaith Cymunedol

Drwy’r rhaglenni roedd adwerthwyr yn rhoi oriau penodol i aelod staff bob 
wythnos i weithio gyda’r gymuned leol. Mae’r gweithiwr cymunedol yn cael 
hyfforddiant, cefnogaeth gan dîm rheoli’r siop, a chyllideb fach sy’n ei alluogi  
i helpu elusennau bach a mawr.  Rhan o hyn yw cyd-drefnu mynediad i’r siop  
i grwpiau ar gyfer codi arian, pacio bagiau, neu godi ymwybyddiaeth o fater. 

Yn ogystal â hyn, mae adwerthwyr hefyd yn rhoi’r cyfle i staff gefnogi 
prosiectau lleol, neu hyd yn oed roi eu hamser i gefnogi elusennau eraill. Mae 
hyn yn ychwanegol at y nifer o sefydliadau elusennol sy’n cael eu rhedeg gan 
adwerthwyr mawr i gynnal eu gwaith elusennol.

Un fantais arall o hyn yw bod gwaith cymunedol adwerthwyr yn gwneud 
cyfraniad enfawr at ymgyrchoedd gwybodaeth gyhoeddus sy’n cael eu rhedeg 
gan Lywodraeth Cymru, Llywodraeth y DU ac asiantaethau eraill.  Yn 2019, rodd 
hyn yn cynnwys cefnogi WRAP yn ei waith ar wastraff bwyd, gwaith yr Asiantaeth 
Safonau Bwyd ar Fwyta’n Well Teimlo’n Well, a’u hymgyrchoedd diogelwch bwyd. 
Rhoddwyd cefnogaeth o fewn siopau hefyd i’r heddlu a Gwasanaethau Sgrinio’r 
GIG. Mae adwerthwyr yn parhau hefyd i gefnogi elusennau ymwybyddiaeth  
o alcohol, yn cynnwys Drinkaware a Phartneriaethau Alcohol Cymunedol.  

Ynghyd â hyn, bu adwerthwyr yn ymgyrchu hefyd i godi ymwybyddiaeth  
o faterion mor amrywiol â thlodi mislif, sepsis, unigrwydd, a chaethwasiaeth 
fodern.  Mae hefyd yn werth nodi bod sawl adwerthwr wedi darparu cymorth 
uniongyrchol i’r ymgyrch i sefydlu cosbau llymach i’r rhai sy’n ymosod ar  
weithwyr siop. 

ASTUDIAETH ACHOS
John Lewis & Partners
Er 2017, mae John Lewis & Partners Caerdydd wedi ffurfio partneriaeth  
â’r elusen digartrefedd, The Wallich. Mae’n gwerthu pecynnau gwau One 
Knit Wonder dros gyfnod y Nadolig sy’n cynnwys popeth sydd ei angen  
ar gwsmeriaid - yn cynnwys gwlân bras, nodwyddau gwau a phatrwm gwau 
- i wau het wlân o’r dechrau’n deg.  Caiff cwsmeriaid eu hannog i wisgo  
eu hetiau, eu defnyddio fel anrhegion neu’u rhoi’n rhodd.   

Caiff y pecynnau eu gwerthu am £12 am gyfnod cyfyngedig cyn y Nadolig 
a bydd £10 o bob pecyn One Knit Wonder yn mynd i The Wallich. 

Cododd y cynllun hwn ar y cyd dros £12,000 yn ei flwyddyn gyntaf,  
a pharhau yn 2018 gan godi £12,600 arall. Cafodd pecynnau 2019 eu  
lansio mewn pryd i’r Nadolig yn John Lewis & Partners Caerdydd, ond  
gyda thro bach yn y cysyniad wrth i gwsmeriaid gael y cyfle i brynu pecyn 
gwau sgarff hefyd.

ASTUDIAETH ACHOS
specsavers
Mae Specsavers, busnes optegol ac awdioleg, yn gryf o blaid rhoi’n  
ôl i gymunedau lleol a gweithio gyda nhw. Yn 2018, cododd Specsavers 
dros £2.5 miliwn i elusennau ac achosion da yn fyd-eang. 

Yng Nghymru, mae’r 40 o siopau sydd wedi’u lleoli ar draws de a 
chanolbarth Cymru – sydd i gyd mewn perchenogaeth leol ac yn cael  
eu rhedeg yn lleol – wedi hen arfer gweithio gyda’i gilydd i gefnogi 
elusennau sy’n agos at eu calon, gan roi cannoedd o filoedd o bunnoedd 
drwy’u hymdrechion.  

Yn 2019, ymrwymodd y rhanbarth i gefnogi Ymddiriedolaeth Canser yr 
Arddegau drwy lansio partneriaeth codi arian ddwy flynedd wrth i’r elusen 
nodi ei phen-blwydd yn 10 oed. Ar hyn o bryd, mae’r siopau yn gweithio 
tuag at darged codi arian o £30,000 erbyn mis Mai 2020, cyn cychwyn 
ar ail flwyddyn y bartneriaeth. 

Hyd yn hyn, mae aelodau o dimau Specsavers Cymru wedi cynnal 
partïon yn eu siopau i ddathlu 10fed pen-blwydd yr elusen, gan gynnal 
digwyddiadau fel rafflau, gwerthu cacennau a nwyddau tecawê, tra mae 
eraill wedi mentro deifio o’r awyr a rhedeg hanner marathon. Bydd yr 
holl arian a godir ar gyfer Ymddiriedolaeth Canser yr Arddegau yn helpu 
i greu ail swydd cydlynydd cefnogi pobl ifanc yng Nghymru. Byddai ei 
gyfrifoldebau’n cynnwys trefnu gweithgareddau, tripiau a chyfleoedd 
cymdeithasol i gleifion canser ifanc.

ASTUDIAETH ACHOS
Boots
Mae Boots UK wedi bod mewn partneriaeth â Chymorth Canser Macmillan 
ers deg mlynedd i wella mynediad at gymorth a gwybodaeth am ganser  
ar y stryd fawr. Mae dros 2,000 o Fferyllwyr Gwybodaeth Macmillan Boots 
wedi cael eu hyfforddi’n arbennig ac mae yna dros 1,000 o Gynghorwyr 
Harddwch Macmillan mewn siopau Boots. Mae gweithwyr a chwsmeriaid 
Boots ar draws y DU hefyd wedi codi dros £18 miliwn i gefnogi 
gwasanaethau Macmillan, sy’n gweddnewid bywydau.

Mae’r cwmni hefyd wedi cwblhau’i 16eg blynedd o godi arian yn y  
DU ar gyfer BBC Plant mewn Angen, gan godi cyfanswm o £13.8m  
dros y blynyddoedd. Bydd yr £1.1m a godwyd i’r elusen eleni (apêl 
Tachwedd 2019) yn helpu’n benodol i ariannu prosiectau sy’n hyrwyddo 
lles meddyliol. Mae hyn yn adeiladu ar ymrwymiad Boots i gefnogi rhaglen 
“A Million and Me” yr elusen, gyda mwy nag 20,000 o weithwyr Boots  
wedi cael hyfforddiant i’w rhoi ar waith yn y siopau. 

Hefyd, mae gan Boots UK bartneriaeth gydag Ymddiriedolaeth y Tywysog  
a WE, ac mae gan y cwmni o leiaf un Cyfaill Dementia yn gweithio ym 
mhob siop yng Nghymru. 

Cyfrannodd yr enghreifftiau hyn at benderfyniad Busnes yn y Gymuned  
i ddewis Boots UK, sydd nawr yn dathlu’i ben-blwydd yn 170, fel “Busnes 
Cyfrifol y Flwyddyn 2019-2020”.

ASTUDIAETH ACHOS
AsDA
Yn rhan o gefnogaeth barhaus Asda fel un o brif bartneriaid codi arian BBC 
Plant mewn Angen, roedd ein Hyrwyddwr Cymunedol, Sam Broadley o siop 
Llangefni, eisiau ymdrechu i’r eithaf i godi arian hanfodol i helpu ymgyrch 
Grym Chwarae BBC Plant mewn Angen. Gosododd Sam yr her iddi hi ei 
hun o fynd â Pudsey i ymweld â phob ysgol gynradd ar Ynys Môn yn y 9 
diwrnod yn arwain at noson yr apêl ym mis Tachwedd. Gyda 41 o ysgolion 
i ymweld â nhw, roedd rhaid i Sam a Pudsey fynd i bump ysgol y diwrnod 
ar gyfartaledd i gyrraedd eu targed. Teithiodd Pudsey dros 320 o filltiroedd 
i gyrraedd pawb, ond cyrhaeddodd bob un o’r ysgolion, gan roi gwên ar 
wynebau dros 8,000 o blant ar hyd a lled yr ynys.

Yn 2019, cododd Asda £2,301,252 ar gyfer BBC Plant mewn Angen drwy 
gynnyrch ac ymdrechion codi arian yn y siopau. O’r swm hwnnw, codwyd 
£19,118.51 ar draws Cymru drwy weithgareddau codi arian cwsmeriaid 
a’r staff. Mae’r holl arian a godir i’r elusen gan Asda yn cael ei fuddsoddi yn 
ymgyrch Grym Chwarae, sydd eisoes wedi cefnogi dros 20,000 o blant a 
phobl ifanc i ddatblygu sgiliau bywyd tyngedfennol drwy chwarae.

ASTUDIAETH ACHOS
B&Q Cymunedau ac Elusennau 2019
Ar draws ein siopau yn yr Alban (£80,884) a Chymru (£53,744) codasom 
gyfanswm o £134,628 i’r elusen a ddewiswyd gennym ar gyfer 2019, 
ARUK. Codwyd mwyafrif y swm hwn yn ystod wythnos elusennau 2019, 
ym mis Mehefin. Mae hon yn wythnos lawn egni a gweithgareddau hwyliog 
sydd, diolch i’n cydweithwyr a’n cwsmeriaid, yn codi swm enfawr ar gyfer 
elusennau bob blwyddyn. Yn 2019, cyrhaeddodd cyfanswm y rhoddion 
drwy ein hymgyrch ‘Dementia: let’s beat it’ £17 miliwn.

Cefnogodd ein Sefydliad Elusennol ymgyrch fawr Surfers against Sewage 
i lanhau traethau, ‘Summit to Sea’, lle bu 9,306 o wirfoddolwyr yn clirio 
13,344.83kg o lygredd plastig yng Nghymru a 6,479 o wirfoddolwyr yn 
clirio 7,733kg o lygredd plastig yn yr Alban.

Cymerodd pob un o’n 77 siop yn yr Alban a’r 62 siop yng Nhgymru ran yn 
ein hymgyrch  ‘Backyard Nature’ ym mis Medi 2019 lle cafodd 330,000 o 
beli hadau eu dosbarthu i Warcheidwaid ‘Backyard Nature’ rydyn ni wedi’u 
recriwtio yn ein cymunedau.  

ASTUDIAETH ACHOS
Waitrose & Partners 
Cynllun Community Matters Waitrose & Partners yw’r cynllun o’r math 
hwn sydd wedi bod ar waith hiraf. Ers ei lansio 11 mlynedd yn ôl, rydym 
wedi rhoi dros £1 filiwn i fwy na 3,000 o achosion da yng Nghymru sy’n 
cael eu dewis gan ein Partneriaid (gweithwyr) a chwsmeriaid. Mae’r cynllun 
yn rhedeg gydol y flwyddyn, ac mae llawer o bobl yn gwerthfawrogi ein 
gweithgareddau adeg y Nadolig yn arbennig. 

Fel yr eglura Caishnah Baum, Partner (gweithiwr) yn Waitrose & Partners 
Caldicot: 

“Adeg y Nadolig, rydyn ni’n cefnogi banciau bwyd lleol ac elusennau eraill 
fel ysgolion, eglwysi, y Caffi Cymunedol a chiniawau Nadolig. Rydyn ni’n 
rhoi bwyd, gwobrau raffl, pethau ymolchi, ac anrhegion i blant. Mae’n fy 
ngwneud i’n wirioneddol falch o weithio i gwmni sy’n rhoi cymaint yn ôl.”

Mae Rhiannon Moon, Partner yn Nhrefynwy, yn cytuno:

‘‘Rydyn ni’n rhoi parseli bwyd i bobl mewn angen, a hefyd yn cefnogi cinio 
cymunedol drwy gyfrannu 200 o fins peis a chracyrs Nadolig. Mae gweld y 
wên rydych chi wedi’i rhoi ar wyneb rhywun yn cynhesu’r galon.”

ASTUDIAETH ACHOS
B&Q 
Yn B&Q, rydyn ni’n credu dylai pawb gael cartref sy’n gwneud iddyn nhw 
deimlo’n dda. Rydyn ni’n credu’n gryf mewn creu cartrefi da drwy alluogi 
pawb i wneud gwelliannau i’w cartref. Ar lefel genedlaethol, mae B&Q  
yn cefnogi Shelter a Shelter Cymru, y prif elusennau ym maes cartrefi  
ac atal digartrefedd. Mae staff a chwsmeriaid B&Q gyda’i gilydd wedi codi 
mwy na £615,000 yn ystod y flwyddyn ddiwethaf ar gyfer ein partneriaid 
cenedlaethol, gyda mwy na £45,000 wedi ei godi yng Nghymru.

Eleni, er mwyn dathlu ein pen-blwydd yn 50 mlwydd oed, fe wnaeth B&Q 
fwrw ati i gyflawni 50 prosiect yng nghartrefi ledled y Deyrnas Unedig  
ac Iwerddon. Fe wnaeth bob rhanbarth recriwtio tîm o gyd-weithwyr – yn 
gwisgo’u ffedogau oren adnabyddus – er mwyn cyflawni sawl prosiect yng 
nghartrefi’r gymuned ar gyfer elusennau lleol a mentrau cymunedol. 

Un o’r prosiectau wnaethon ni ei gefnogi oedd canolfan galw heibio  
Blaen-y-Maes yn Abertawe. Mae’r ganolfan yn cael ei rhedeg gan 
wirfoddolwyr ac yn cael ei hariannu drwy werthu dillad ail-law a 
thrugareddau yn ei siop gymunedol. Gall unigolion a theuluoedd lleol 
ddefnyddio cyfrifiaduron, cael help a chyngor yn y ganolfan ac maent  
hefyd yn rhoi bwyd oddi wrth archfarchnadoedd lleol. 

Dywedodd Karen Hughes o ganolfan galw heibio Blaen-y-Maes : 

‘Rydyn ni wir yn hapus gyda chanlyniadau’r adnewyddiad gan B&Q, bydd 
yn gwneud gymaint o wahaniaeth i’n galluogi ni i redeg y ganolfan o ddydd 
i ddydd a helpu rhagor o bobl leol. Fe wnaeth y tîm ddod â’u sgiliau a’u 
hwyliau da gyda nhw, roedd yr holl brofiad yn ddymunol i bawb. Diolch’

ASTUDIAETH ACHOS
Sainsbury’s
Yn Sainsbury’s mae gennym hanes hir o ffurfio partneriaethau cryf a  
chael effaith gadarnhaol yn y cymunedau rydyn ni’n eu gwasanaethu. Ein 
nod yw helpu’r rhai sydd mewn angen drwy godi arian, gwirfoddoli, rhoi  
a thrwy godi ymwybyddiaeth o amrywiaeth o achosion. Eleni fe godon  
ni dros £30 miliwn i elusennau a chymunedau lleol. Mae hyn yn cynnwys  
£2.3 miliwn ar gyfer ein rhaglen Elusen Leol y Flwyddyn, £11 miliwn  
i Comic Relief a £422,000 i Gymdeithas Alzheimer’s. 

Mae ein partneriaethau elusennol, sydd wedi hen ennill eu plwyf, yn  
helpu i sicrhau ein bod yn gwneud gwahaniaeth yng Nghymru. Yn 2019 
roeddem yn dathlu 25 mlynedd yn cefnogi Apêl y Pabi, ac fe godon ni dros 
£85,000 i’r Lleng Brydeinig Frenhinol yng Nghymru. Roedd hyn yn cynnwys  
cyd-weithwyr a gwirfoddolwyr o’r Lleng Brydeinig Frenhinol yn codi arian 
ac yn casglu rhoddion yn siopau Sainsbury’s.

Yn ogystal â gweithio gyda phartneriaid elusennol cenedlaethol ledled 
Cymru, rydyn ni hefyd yn gweithio gyda grwpiau cymunedol lleol drwy 
ein rhwydwaith siopau helaeth. Er enghraifft, yng Nghaerdydd rydyn ni’n 
gweithio gyda Hosbis y Ddinas i ailddosbarthu bwyd dros ben sy’n dal  
yn ddiogel i’w fwyta i bobl agored i niwed y mae angen help arnynt.

Cefnogodd Aelodau’r Consortiwm gannoedd o elusennau yn ystod 2019. Ni lwyddom i ganfod yr union  
nifer, yn bennaf am fod sawl adwerthwr yn cynnal cynlluniau lleol penodol lle mae pob siop yn cefnogi  
un, neu hyd yn oed nifer o elusennau - bydd y cyfanswm yn gannoedd. 

Elusennau sy’n cael 
cefnogaeth 
gan y diwydiant

Serch hynny, rhestrir isod rai o’r elusennau sydd wedi elwa’n benodol o 
bartneriaethau elusennol neu gymorth mwy sylweddol. 

Cymdeithas Alzheimer’s, Ymchwil Canser, Child Brain Injury, Childline, Plant 
mewn Angen, Clic Sargent, Dementia Friends, Eve Appeal, Fareshare, Great 
Daffodil Appeal, Cŵn Tywys y Deillion, Llamau, Cymorth Canser MacMillan, Marie 
Curie, Ymddiriedolaeth y Tywysog, y Lleng Brydeinig Frenhinol, y Samariaid, Send 
a Cow, The Wallich, Tickled Pink.

ASTUDIAETH ACHOS
Greggs
Yng Nghymru yn 2019 dyfarnodd Sefydliad 
Greggs grantiau cymunedol gwerth £22,044 
i 17 elusen leol.  Dyfarnodd Sefydliad Greggs 
17 o grantiau hefyd, gwerth £23,799, i gefnogi 
prosiectau amgylcheddol yng Nghymru.  Staff  
ar ein Pwyllgor Elusennau Lleol a ddewisodd  
y cyrff hyn i’w cefnogi.     

Yn ddiweddar bu dau aelod staff ar ein Pwyllgor 
Elusennau Lleol yng Nghymru yn gwirfoddoli 
fel stiwardiaid yn sesiwn Cysgu Allan Llamau 
yng Nghaerdydd - digwyddiad a drefnwyd i godi 
ymwybyddiaeth o ddigartrefedd ymysg pobl 
ifanc ac i godi arian i ddarparu lloches i bobl 
ifanc ddigartref 16-25 oed.  Hefyd, paratôdd a 
dosbarthodd aelodau o Dîm Adwerthu Gregs 
frecwast i 150 o bobl a fu’n codi arian drwy 
gymryd rhan yn y digwyddiad.  

Mae timau siopau Greggs yn ardaloedd 
dosbarthu Cymru hefyd yn bwriadu casglu 
eitemau ar gyfer bocsys Nadolig, i gael eu  
rhannu i bobl ifanc sy’n aros yn unedau llety 
Llamau yn ogystal ag i fenywod a phlant sydd 
wedi dioddef trais domestig ac sy’n byw  
yn llochesi menywod Llamau.  

Roedd apêl anrhegion Nadolig y llynedd yn 
llwyddiant mawr a chafodd dros 200 o focsys  
eu rhoi i Llamau. Roedd Llamau ar ei ennill hefyd 
yn dilyn ein hapêl ddiweddaraf ar ran elusennau 
digartrefedd, gan gael cyfraniad o £1912  
yn 2019.

I gael gwybod mwy am waith Consortiwm  
Adwerthu Cymru cysylltwch â :

SARA JONES
PENNAETH WRC
07785 619333
Sara.Jones@brc.org.uk  

Pwrpas y Consortiwm yw gwneud gwahaniaeth cadarnhaol i’r diwydiant 
adwerthu a’r cwsmeriaid y mae’n eu gwasanaethu, heddiw ac yn y dyfodol. Mae 
adwerthu yn ddiwydiant cyffrous, dynamig ac amrywiol sy’n mynd trwy gyfnod  
o newid dirfawr. Mae technoleg yn trawsnewid ffordd pobl o siopa; mae costau’n 
cynyddu; ac mae’r twf yng ngwariant defnyddwyr yn araf.

Mae’r Consortiwm wedi ymrwymo i sicrhau bod y diwydiant yn ffynnu drwy’r 
cyfnod hwn o drawsnewid. Rydyn ni’n dweud stori adwerthu, yn gweithio gyda’n 
haelodau i yrru newid cadarnhaol ac yn defnyddio ein harbenigedd a’n dylanwad 
i greu amgylchedd economaidd ac amgylchedd polisi sy’n galluogi busnesau 
adwerthu i ffynnu, a defnyddwyr i elwa. Mae ein haelodaeth yma yng Nghymru  
ac ar draws y DU yn cynnwys busnesau sy’n darparu £180bn o werthiant 
adwerthu ac yn cyflogi dros filiwn a hanner o weithwyr.

Yn ogystal â chyhoeddi’r prif ddangosyddion ar niferoedd ymwelwyr a siopau 
gwag, dylanwadir ar ein safbwyntiau polisi gan ein haelodau a Bwrdd y 
Consortiwm sy’n penderfynu polisi.

Gwybodaeth am  
Gonsortiwm  
Adwerthu Cymru

